
Wann ich auffs wenigst nur im Schlaff sein Bild kont sehen/
Wie kont ich aber doch wol zu der Zeit ansehen
Den Glantz der Augen sein: [70)
Solt die Nacht/ die ein Wolck stets triib/ thut vberschatten
Auch konnen bringen vor/ mit ihrem kalten Schatten
Solch Fewer/ Liecht vnd Schein.
All Traum erschrecken mich/ all mich itzund betriiben
Die falschen mir so wol/ als die so war/ belieben
Wie mirs mein Schmertz vorbild/
Den/ in Gedancken ich/ wie in der That/ empfinde
Wohin auch meine Seel mit ihrem flug/ sich winde/
Denn mir gleich beydes gilt.
Mein Augen Tag vnd Nacht mir machen ein Mif}fallen/
Difl Haul/ der Fluf}/ der Wald/ dran ich vor hat gefallen/
Kein Lust mir mehr zuricht/
Was vor war meine Frewd/ bringt mir itzt Marter schwehre/
Was ich seh/ schmertzet mich/ vnd/ leider/ noch vielmehre
Was ich mehr sehe nicht.
Ach Gott/ hie seh ich itzt nichts mehr/ das mich nicht krencke
Zu dir/ O héchster Gott/ ich driimb mein Augen lencke/
Zu dir/ das Hertze mein/
Zeig du mir durch dein Geist/ was in meim Leid mich frewe/
Was mir/ wann meine Klag/ ich sehnlich/ itzt vernewe
Mag gut/ vnd tréstlich seyn.
Jn einen Engel du hast meinen Sohn verkehret
Vnd ihm ein schénen Platz/ im Paradifl/ bescheret
Eh er dich kante noch/
Mit solchen Geistern rein/ mit Bliimlein solcher arten
Pflegstu zufiillen meist/ die Beet/ vnd schone garten
Jn deinem Himmel hoch. [71]
Ein vhralt Firstlich Hauf} hat er zwar hier verlassen/
Doch droben mehr erlangt der Ehren ohne massen
Vind Frewden ohne gleich/
Was ist ein eintzig Land/ gegen dem blawen Schlosse/
Ein Wieg/ Gemach/ Pallast gegen Abrahams Schosse/
Difl/ gegens Himmelreich,
Wann du auch/ héchster GOtt/ woltest zu gleichen theilen
Zwischen den Kindern dein/ den Himmel selbst abtheilen
Wiird ieder han doch mehr/
Es wiird ein iedes Theil weit vnd viel grésser werden/
Als wann er hier allein beherscht die gantze Erden
Zusampt dem breiten Meer.
Wann ich nun denck dafl er war/ in der Welt/ erzeuget
110 Drinn nichts kan wehren lang/ drinn alles nur bezeuget
Ein stet Verinderung/




